
10. oktober 2019 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. Naalakkersuisut ilisimatitsissutigisinnaavaat Nuummi Unaami illulianut 

sanaartornermi periuserineqarsimasoq Naalakkersuisut 

akuersissutigisimaneraat? 

a. Apeqqummut 1-mut akissut naamiuppat: Nuummi Unaami illulianut 

sanaartornermi periuseq atorneqarsimasoq oqartussaasunit 

kikkunnit akuerineqarpa? 

2. Nuummi Unaami illuliortitsineq periutsimik aalajangersimasumik 

tunuliaqutaqartoq, najugaqartunut nillimik suermillu 

atugassaqartitsilereersimasoq, Naalakkersuisut tunuliaqutserpaat?   

3. Ingerlatseqatigiiffiup Namminersorlutik Oqartussat tamakkiisumik 

pigisaata illulianut Nunatsinnut naleqqutinngitsunik allanik 

sanaartoqqinnginnissaanut Naalakkersuisut qanoq iliorniarpat? 

4. Unaami inissiat sanaartukkat iluarsaateqqinneqartussanngornissaat 

kiap aningaasalersussavaa? 

 

(Inatsisartuni ilaasortaq Sofia Geisler, Inuit Ataqatigiit) 

 

 

Tunngavilersuut: 

 

Namminersorlutik Oqartussat tamakkiisumik pigisaata ingerlatseqatigiiffiup Illuut A/S-ip 

Nuummi Unaami illuliarititaani sueq nillerlu tassani najugaqartunut ulluinnarsiutaalersimavoq.  

 

Tupigusuutigivara Namminersorlutik Oqartussat tamakkiisumik pigisaata ingerlatseqatigiiffiup 

sanaartortissimammagit illuutit Nunatsinnut naleqqutinngisut, maannamummi takussutissanik 

peqarluarlereermat siunissamut sivisuumik piusinnaasunik inissialiornerup qanoq 

pingaaruteqartigineranik takutitsisunik. Taamaattumik paaserusuppara inissiat pisortat 

aningaasaliiffigisaat Unaami sanaartukkatut assigisaat siunissami sanaartorneqarnissaat 

aqqutissaanersoq Naalakkersuisut takorloorneraat.  

 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

 

 


